
C O M U N A D E D U R G A L I 
PROVÌNTZIA DE NÙGORO 

 

 

DELIBERATZIONE DE SA GIUNTA COMUNALE 
N. 121 DE SU 01-12-2023 

OGETU: Aprovatzione adesione Bandu pùblicu pro sa cuntzessione a sas comunas de Sardigna de 

sos contributos pro s'organizatzione de sas manifestatziones chi pertocant a su "Cartellone degli 

eventi di Capodanno 2023" - Cartellone 2.2. Indiritzos a sos ufìtzios 

 

S'annu duasmìgiabintitrès, sa die unu de su mese de nadale a sas oras 11:55, in Durgali e in sa Domo 

Comunale, cunvocada a sos sentidos de lege, s'est  riunida sa Giunta Comunale in sas persones de sos Sennores: 

 

Testone Angela Sìndiga Presente 

Fancello Antonietta Assessore Presente 

Ruiu Gianmaria Assessore Presente 

Mele Sonia Assessore Presente in 
videocunferèntzia 

Carotti Bernardino Luigi Assessore Presente 

Canu Martino Davide Assessore Presente 

Atendet a sa setziada su Segretàriu Comunale numenadu in artu, Vincenzo Zanzarella collegadu in 

vìdeu-cunferèntzia. 

 
SA GIUNTA 

 

Bida sa L.R. n. 7 de su 21 abrile 1955 e in particulare s'art. 1 chi narat: “Art. 1 - A su fine de crèschere 

s'isvilupu de su turismu in su territòriu de sa Regione, s'Amministratzione regionale est autorizada a bogare 

contribuidos e agiudos pro manifestatziones pùblicas de grandu interessu turìsticu, chi determinant  

s’acudimentu de turistas mescamente in sas localidades in su tempus chi sa manifestatzione tenet logu”; 

Bida sa Deliberatzione de sa Giunta Regionale n. 34/32 de su 24.10.2023 chi tenet a ogetu “Medidas a 

amparu                    de progetos, initziativas e manifestatziones pùblicas de grandu interessu turìsticu. Aprovatzione 

definitiva”; Bidu, in s'ispetzìficu, s'Allegadu a sa Deliberatzione mentovada G.R. n. 34/32 de su 

24.10.2023 e s'Allegadu a sa  Deliberatzione G.R. n. 38/33 de su 17/11/2023 chi detant sos recuisitos e 

critèrios de ammissibilidade e torracontu                       de sos contributos pro manifestatziones pùblicas de grandu 

interessu turìsticu a bàlere subra de sa L.R. 21.4.1955 n. 7, art. 1, lett. c) e previdet, a prus, chi pro tènnere 

ampramanu de sos contributos: 
 Sos sugetos interessados ant a pòdere presentare petzi una dimanda de contributu a bàlere subra de su 

programa de ispesa; 
 sa dimanda de contributu est presentada, a firma de su legale rapresentante de s'Organismu, segundu sa 

modulìstica publicada pro custu in su situ istitutzionale de s'Assessoradu, in sas formas e in sos 

tèrmines istabilidos dae su bandu; 
 su Comunu chi cheret partetzipare a su Cartellone 2.2 procurat de progetare e realizare s'eventu 

“Concerto di Capodanno di spettacolo dal vivo” cun unu mìnimu de 3.000 presèntzias chi si nche 

podent tirare dae su pranu de sa Safety e Security, cun cumintzu s'annu in cursu in su tempus chi andat 

dae su 28 a su 31 nadale 2023 e tèrmine non prus a tardu de su 1 ghennàrgiu 2024; 
 su Cuntzertu de Capodanno est ammìtidu a contribuzione pùblica regionale si in casu sos artistas cun 

s'agiudu de su Comunu profetosu, resurtent de classificare segundu sos recuisitos, vinculantes, 

elencados in sa tabella posta in s'allegadu a sa Deliberatzione G.R. n. 38/33 de su 17/11/2023. Su 

possessu de sos recuisitos devet èssere in capu a un'artista e no a sa sumatòria de sos recuisitos 

possedidos dae s'eventuale presèntzia de prus  artistas in su matessi cuntzertu. 



 Sas ispesas insertadas in sa pregonta devent èssere petzi referidas a sa faina de su Concerto di 

Capodanno de ispetàculu in direta e non sunt amìtidas sas ispesas chi pertocant sas fainas chi batint 

comente definidas in s'allegadu 1 a sa Deliberatzione G.R. 20/53 de su 30.06.2023; 
 ant a èssere ogetu de esclusione sas dimandas chi presentant pranos finantziàrios chi non respetent sa 

pertzentuale de cofinantziamentu obbrigatòriu mìnimu carculadu subra de s'importu de sas intradas 

ammissìbiles de su programa; 
 ant a èssere ogetu de esclusione sas dimandas chi non respetant sa pertzentuale mìnima de ispesas pro 

atziones de “Promotzione e comunicatzione” gasi comente inditadu in s'allegadu 2; 

Datu àutu chi in s'antedita Determinatzione n. 1908, prot. 30206 de su 23.11.2023 sunt ispetzificadas sas 

modalidades e sos tèrmines pro s'imbiu de sas dimandas relativas a sos contributos a bàlere subra de su 

Cartellone de sos eventos de Capodanno 2023 e chi su tèrmine ùrtimu pro fàghere cròmpere sas dimandas a 

s'Assessoradu Regionale a su Turismu est istadu fissadu a sas oras 23:59 de su 03.12.2023; 

Cunsideradu chi   s'amministratzione comunale de Durgali cheret fàghere dimanda de contributu a sos 

sentidos de sa L.R. n.7/1955 e de sa Deliberatzione G.R. n. 38/33 de su 17.11.2023 pro su “Cartellone degli 

eventi di Capodanno 2023” – Cartellone 2.2; 

Bidu su Progetu insertadu in sa dimanda de contributu “Cartellone degli eventi di Capodanno 2023” mòdulu 

01) alligongiada a sa presente deliberatzione, chi proponet unu progetu de si realizare intre su 31 nadale 2023 

e su 1 ghennàrgiu 2024; 

Bidu su pranu finantziàriu de sas intradas e de sas essidas, insertadu fintzas issu in sa dimanda de contributu 

(mòdulu 01); 

Datu àutu chi s'at a protzedire a s'iscritzione de sas summas in su bilantzu 2023 cun sutzessiva variatzione, 

una bia achirida sa tzertesa de sa cuntzessione de su contributu rechestu; 

Dadu àutu chi su pranu finantziàriu respetat sos recuisitos e sos critèrios de ammissibilidade a contributu e in 

s'ispetzìficu: 

□ sa cuota de cofinantziamentu de su 20% a banda de su Comunu, carculadu subra de s'importu de sas 

intradas ammissìbiles de su programa; 

□ sa destinatzione de s'importu mìnimu de su 30% de s'ammontare de su contributu rechestu a sas ispesas 

de “Promotzione e comunicatzione” de s'eventu; 

Datu àutu chi s'Amministratzione at seberadu de partetzipare a su bandu presentende una dimanda de 

contributu pro unu progetu de su costu cumplessivu de € 62.580 de custos € 50.064 pedidos a 

s'Assessoradu de su Turismu, Artesania e Cummèrtziu, e € 12.516 de fundos de su bilantzu comunale; 

Bidu su resumu generale de sas ispesas insertadas in sa dimanda de partetzipatzione a su bandu chi 

s'alligòngiat a sa presente; 

Retentu de aprovare su Progetu “Cuntzertu de Capodanno” a Durgali e su relativu “Pranu finantziàriu” 

insertados in sa dimanda de contribuidu (mòdulu 01), puru sa modulìstica chi abarrat de alligongiare a sa 

dimanda de contributu, cunsistente in sos mòdulos: 

□ 00 – Trasmissione dimanda bandu; 

□ 03 – Rastos de sos flussos finantziàrios ex art. 3 L. 13 Austu 2010, n. 136; 

□ 04 – Declaratzione Anti Pantouflage; 

□ 05 – Liberatòria Bandu;; 

□ Alligongiadu Patu de Integridade-2022-SDT; 

□ Informativa privatesa; 

Achiridu subra de sa proposta de deliberatzione su pàrrere favorèvole de regularidade tècnica, 

espressadu dae sa Responsàbile de su Servìtziu Amministrativu a sos sentidos de s'art. 49 de su 

D.Lgs. 267/2000; 

Datu àutu chi, tratende·si de adotzione de deliberatzione agabbada a sa dimanda de contributu, su 

pàrrere subra de sa regularidade contàbile at a èssere espressadu, a sos sentidos de s'art. 49 de su dlgs n° 

267/2000, una bia  achiridu su contribuidu e a sos fines de s'adotzione de sa  deliberatzione imbeniente chi at 

a dare atu de su contributu pro s'insertada in bilantzu; cun votos unànimes, espressados pro arritzada de 

manu, 

 

 

DELIBERAT 

 De aprovare sa premissa comente parte integrante e sustantziale de s'atu presente ; 

 De dare mandadu a sos ufìtzios cumpetentes pro protzedire cun s'imbiu de sa dimanda de 

partetzipatzione a su                   bandu; 

 De aprovare su resumu generale de sas ispesas postas in sa dimanda de partetzipatzione a su bandu 

allegadu a sa deliberatzione presente; 

 De fàghere dimanda de contributu a sos sentidos de sa L.R. 21 abrile 1955 n. 7, art. 1, lett. c), de sa 

L.R. 21 freàrgiu 2023 n. 1 e de sa Deliberatzione G.R. n. 34/32 de su 24.10.2023; 



 De declarare, cun separada votatzione unànime e favorèvole espressada in sa forma de Lege, sa lestra 

eseguibilità de su presente providimentu a sos sentidos de s'art. 134 - comma 4 de su D. Lgs. N. 267 de 

su 18.8.2000 

 

 

 
 

Letu, aprovadu e sutascritu. 

 

Sa Sìndiga  Su Segretàriu Comunale 

F.du Dut.ra Angela Testone F.du Vincenzo 

Zanzarella 

 
ATESTATZIONES E 

PARRES 

(a sos sentidos de s'art. 49 comma 1 de su D.LGS. 267 de su 18.08.2000) 

 

Pàrrere in òrdine a sa Regularidade 

tècnica 

Èsitu: Favorèvole SU RESPONSÀBILE DE 

SERVÌTZIU Data: 01-12-2023  F.du Dut.ra Elena Rita Mereu 

Parre in òrdine a sa Regularidade 

contàbile 

Èsitu: Favorèvole SU RESPONSÀBILE DE 

SERVÌTZIU Data: 01-12-2023  F.du Dut.ra Elena Rita Mereu 

 
 

TZERTIFICADU DE PUBLICATZIONE 

S'ATESTAT  chi sa deliberatzione presente, publicada in s'albu pretòriu informàticu de custa 

Comuna de su 01-12-2023 a su 16-12-2023, est istada trasmìtida in còpia a sos Cabosgrupos Consiliares (in 

s'art. 125, c.1,de su D.Lgs 18/08/2000, n° 267) e at a devènnere esecutiva su 01-12-2023: 

 

 
Su  Prepostu a sa Publicatzione 

F.da Silvana Loi 

Sa presente còpia est cunforma a s’originale. 

Attività realizzata con il contributo della 
Regione Sardegna-LR 22/2018, art.10 


